
Første rapport frå utanlandsopphald. 
 
 
Min studiestad er University of Strathclyde i Glasgow, Skottland, eit av 3 universitet her i 
byen.Eg har reist bort for å vere her eit år på utveksling i 2.klasse på TØH. 
 
Var ikkje en del av noko spesielt opplegg, Socrates el Erasmus, så eg måtte finne fram til det 
meste sjølv; valg av fag, forelsingstider og kvar dei var. Det er eit stort campus område, og eg 
har forelesingar i mange ulike bygningar. Hadde heldigvis en veldig god rådgjevar i Sandra S. 
Branney og så var eg litt kjent frå før av, så etter litt forvirring vart det klarhet i sakene 
 
Universitetet har eit eige internasjonalt kontor, før eg kom hit vart det sendt ut eit lite info-
hefte om semesteropplegg, Glasgow, kultur, klima osv. I løpet av den første veka arrangerte 
dei eit informasjonsmøte, der fortalde dei litt om Glasgow og vi fekk litt praktisk informasjon 
(om det å skaffe seg lege og sånne ting). I tillegg arrangerar dei internasjonal student pub kvar 
onsdag heile året på ulike pubar rundt om i byen, ulike utflukter i Skottland og andre 
samankomstar etter som sesongen er; Halloween Party t.d. 
Det er 1500 internasjonale studentar her frå 90 ulike nasjonar. 
 
ANSA hat ei aktiv avdeling her, det er pub treff kvar fredag på den samme puben. I tillegg har 
dei en del andre faste aktivitetar; sosiale samankomstar og næringslivs presentasjonar. 
 
Opplegget på skulen her er veldig bra. Vi har faste forelesingstimar i alle fag, som heime.  
I tillegg har vi ; 
-Tutorials; det er mindre grupper innan for kvart fag som møtast annakvar veke, der er det og 
ein lærar/professor tilstades. Vi får oppgåver eller ulike tema til kvar gong som vi skal førebu 
oss på, det vert forventa at du deltek i diskusjonen/oppgåveløysinga. Nokre tutorials tell på 
den totale karakteren, medan i andre har du litt større tema du må førebu deg på. Dette må du 
presenter og skrive eit essay eller ein rapport om, som oftast tell det på karakteren frå 20-30%. 
-Class-test; har vi og i mange fag (ofte i dei du ikkje har større presentasjonar i), desse tell frå 
20-30%. 
-Exemption; om du gjer det bra(ofte må du ha  55% eller betre) på innleveringar, testar og 
møter opp på dei fleste ”tutorialane” så får du undatak for eksamen. 
 Eksamen er i 1.semester etter jul, så er det kun ei helgs pause før 2.semester startar. 
 



Du kan velge om du vil på ”student halls” på skulen sitt område eller om du vil prøve å finne 
deg ei eiga leilighet. Å bo på hall er bra for å kunne bli kjent med folk frå andre nasjonar, men 
folk som bor der er i frå 18-19år og oppover, det er eigne ”hallar” for studentar på høgare 
nivå. Det bor frå 4-8 i kvar leilighet. Prisen er  frå ca £55 og oppover, det kjem an på om du 
vil ha eige bad eller ikkje.  
Eg og samboaren min Ørjan bor privat, har ei kjempe fin leilighet midt i byen. Det er 5min 
eller mindre å gå til skulen, butikkar, pubar osv. Leiligheta er fullt møblert, møblar, 
kjøkkenutstyr, sengetøy, handkle, tv&video, stereoanlegg osv 
Prisane er som norske, vi betalar £500 for vår leilighet.   
 
Byen Glasgow er ein av dei største i Storbritannia, men den er samtidig ikkje så veldig stor. 
Den har en relativt liten bykjerne, det du finn alt du treng; skulen, butikkar av alle 
slag,kjøpesenter,cafear,kino, pubar, restaurantar og nattklubbar. 
Du kan for en billig penge leige deg bil for å kunne komme deg nordover og utforske 
Skottland. Eller du kan ta toget til Edinburg, om lag 50min. 
Det er eindel normenn som studerar her borte, ca 200, på mitt universitet trur eg. Så du treff 
garantert på dei i enten forlesing(spesielt i business fag) eller ute på en av dei mange pubane 
eller klubbane. 
 


